
Edizione diplomatica

[c. 307]

El son desuiat chantaire. ueirel si puesc un uers faire de falsamistat
menuda. caissi len pren e refuda. pueissai uent elai merchada
emorrei se nom nesclaire.

Cestamors sap engan faire. ab enguan ses aiguaraire. pueis ca(n)
laias sen remuda. eq(ue)r autrui cui saluda. acui es douze
priuada. tan gel fols deue muzaire.

Non puesc donnas trobar gaire. ge blanchamistatz. noi
uaire. a prezent 0 a saubuda. noia uergognha. p(er)duda. sige
lameins afrontada. nalaissat cazer un caire.

Moillerat. p(er) saint alaire. son dunafoudat confraire gentrels
es guerra moguda. tals ge cornutz fa cornuda. el cogotz copatz
copaire. pueis eslacoade braire.

Tals cug esser ben guardaire. de la soa ede lautrui laire.
catre tal es deuenguda. daiceldefai gelacuia. s lus auisa.
lautre bada. eeu son del dig pechaire.

De nient son chastaire. e de foudat sermonaire car pos la
flames nascuda. del fol drut e ladruda. sel fols at(per)
la brazada. non son mals mecie ni laire.

Tan con bosiouenz. son paire. del segle e fiu amor maire. fon
p(ro)eza manteguda. a selat (et) asaubuda. mas atas fan auillada
duc erei (et) emperaire.

Qieu soi fatz esproaire. defendens. enqistaire e uei con iouenz
secuda. p(er) ge amors es p(er)duda. e deioi deserecada. e con
amorsesen jaire.

L amors on eu soi miraire. nasget en ungentilaire. e luec
onilh. es creguda. es claus de rama branchuda. e de chaut
e de gelada. gestraingz. no len puescatraire.

Desirat p(er) deziraire anom gin uol amor traire.

